ՀԻՄՆԱՎՈՐՈՒՄ
[bookmark: _Hlk93412048]  ««Հայաստանի Հանրապետության 2024 թվականի պետական բյուջեի մասին» օրենքում փոփոխություններ և լրացումներ կատարելու, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու և «Հայկական ատոմային էլեկտրակայան» փակ բաժնետիրական ընկերության կանոնադրական կապիտալը նվազեցնելու, «Երևանի Ջերմաէլեկտրակենտրոն» փակ բաժնետիրական ընկերության կանոնադրական կապիտալն ավելացնելու մասին» ՀՀ կառավարության որոշման նախագծի վերաբերյալ

	1.
	Անհրաժեշտությունը, ընթացիկ իրավիճակը և խնդիրները

	
	Հաշվի առնելով «Հայաստանի էլեկտրական ցանցեր» ՓԲԸ-ի կողմից ՀՀ հանրային ծառայությունները կարգավորող հանձնաժողով ներկայացված դիմումը, որի համաձայն 01.11.2023-30.04.2024թթ ժամանակահատվածում մարժայի հաշվարկային և փաստացի մեծությունների շեղման արդյունքում առաջացել է վնաս, ՀՀ հանրային ծառայությունները կարգավորող հանձնաժողովը 2024 թվականի հուլիսի 1-ին ընդունել է N 215-Ա որոշումը (այսուհետ՝ Որոշում, կցվում է), որի  համաձայն «Երևանի ՋԷԿ» ՓԲԸ-ի կողմից «Հայաստանի էլեկտրական ցանցեր» ՓԲԸ-ին առաքվող էլեկտրաէներգիայի սակագինը 18.356 դրամ/կՎտժ  (առանց ԱԱՀ) դարձել է 3.928 դրամ/կՎտժ  (առանց ԱԱՀ)։ Նշված սակագինը հնարավոր է եղել ապահովել «Հայկական ատոմային էլեկտրակայան» ՓԲԸ-ի փաստացի գործունեությամբ պայմանավորված անհրաժեշտ հասույթի շեղման արդյունքում և էլեկտրաէներգետիկական մեծածախ շուկայի առևտրային կանոններով սահմանված դեպքերում հաստատված սակագնից ավելի բարձր գնով էլեկտրական էներգիայի վաճառքից ձևավորված 3,202․54 միլիոն դրամ լրացուցիչ օգուտը «Երևանի ՋԷԿ»  ՓԲԸ-ին տրամադրելու միջոցով, որի փոխանցումը «Երևանի ՋԷԿ» ՓԲԸ-ին, համաձայն Որոշման 2-րդ կետի, պետք է իրականացվի՝ 1,628.9 միլիոն դրամը մինչև 2024 թվականի սեպտեմբերի 25-ը, իսկ մնացած՝ 1,573.64 միլիոն դրամը մինչև 2024 թվականի դեկտեմբերի 25-ը։
Որոշումն ուժի մեջ է մտնում 2024 թվականի օգոստոսի 1-ից: 
[bookmark: _Hlk141879054]ՀՀ կառավարության սույն որոշման նախագծով թույլատրվում է «ՀԱԷԿ» ՓԲԸ-ին՝ 3,202,540,248.84 դրամով վճարել իր կողմից տեղաբաշխված՝ պետությանը պատկանող համապատասխան հասարակ (սովորական)  բաժնետոմսերի անվանական արժեքի նվազեցման միջոցով և իրականացնել «Երևանի ՋԷԿ» ՓԲԸ-ի կանոնադրական կապիտալի ավելացում հասարակ (սովորական) բաժնետոմսերի անվանական արժեքի մեծացմամբ՝ 3,202,540,248.84 դրամի չափով:

	2.
	Ակնկալվող արդյունքը, կարգավորման նպատակը և բնույթը

	
	ՀՀ կառավարության սույն որոշման նախագծով 2023 թվականի նոյեմբերի 1-ից մինչև 2024 թվականի ապրիլի 30-ն ընկած ժամանակահատվածի համար հաշվարկված «ՀԱԷԿ» ՓԲԸ-ի փաստացի գործունեությամբ պայմանավորված անհրաժեշտ հասույթի շեղման արդյունքում և էլեկտրաէներգետիկական մեծածախ շուկայի առևտրային կանոններով սահմանված դեպքերում հաստատված սակագնից ավելի բարձր գնով էլեկտրական էներգիայի վաճառքից ձևավորված 3,202,540,248․84 դրամը փոխանցում է «Երևանի ՋԷԿ» ՓԲԸ-ին` ցածր սակագնի պայմաններում մասնակիորեն շահագործման ու պահպանման ծախսերի փոխհատուցման նպատակով, ինչի արդյունքում հնարավոր է զսպել «Հայաստանի էլեկտրական ցանցեր» ՓԲԸ-ի կողմից սպառողներին վաճառվող էլեկտրաէներգիայի սակագների բարձրացումը:
ՀՀ կառավարության սույն որոշման նախագծով նախատեսված կանոնադրական կապիտալների փոփոխությունները կկատարվեն հետևյալ ձևով՝ ավելացվող/նվազեցվող բաժնետոսմերի անվանական արժեքի և բաժնետոմսերի քանակի արտադրյալը համարժեք է լինելու Նախագծով նախատեսվող ավելացվող/նվազեցվող կանոնադրական կապիտալների գումարներին: Միաժամանակ, «Երևանի ՋԷԿ» ՓԲԸ-ում Նախագծով սահմանված 3,202,540,248․84 դրամի և փաստացի ավելացվող կանոնադրական կապիտալի տարբերությունը կազմում է 63,398.40 դրամ, որը հանդիսանում է էմիսիոն եկամուտ:

	3.
	Նախագծի մշակման գործընթացում ներգրավված ինստիտուտները և անձինք   

	
	      ՀՀ տարածքային կառավարման և ենթակառուցվածքների նախարարություն, «ՀԱԷԿ» և «Երևանի ՋԷԿ» ՓԲԸ-ներ:

	4.
	Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ

	
	       ՀՀ կառավարության սույն որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

	5.
	Իրավական ակտի նախագծմանն ու քննարկմանը հասարակության մասնակցության մասին

	
	        ՀՀ կառավարության սույն որոշման նախագծմանն ու քննարկմանը հասարակության մասնակցության մասին կետը կիրառելի չէ, քանի որ նախագիծը հանրային նշանակություն չունի:

	6.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

	
	Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ փաստաթղթերի հետ կապ չկա:



